 „RMG Copper-ის ასაფეთქებელი ნივთიერებების საწყობის“

დაპროექტების ტექნიკური დავალება
	რიგითი

№
	ძირითადი მონაცემებისა და მოთხოვნების ჩამონათვალი 
	ძირითადი მონაცემები და მოთხოვნები 

	1. 
	ობიექტის დასახელება და ადგილმდებარეობა 
	„მადნეულის“ გამამდიდრებელი ფაბრიკის სამრეწველო მოედანი, კაზრეთის დასახლება, საქართველო. 

	2. 
	დაპროექტების საფუძველი
	საწარმოო თათბირის 2026 წლის 02 აპრილის გადაწყვეტილება 

	3. 
	მშენებლობის სახეობა
	ახალი

	4. 
	სამუშაოთა მიზანი
	აშენდეს ასაფეთქებელი ნივთიერებების საწყობი. ობიექტი უნდა შეესაბამებოდეს ასაფეთქებელი ნივთიერებების შენახვის საქართველოს საწარმოო უსაფრთხოების თანამედროვე ნორმებს, ასევე გარემოს დაცვის ეკოლოგიურ მოთხოვნებს.

	5. 
	დაპროექტების სტადიურობა
	სამუშაო პროექტი

	6. 
	დაპროექტების ობიექტი
	ასაფეთქებელი ნივთიერებებისა და მასალების შესანახი საწყობი.

	7. 
	პასუხისმგებლობის დონე, ობიექტის სირთულე
	I (მაღალი)

	8. 
	სეისმურობა
	9 ბალი

	9. 
	მუშაობის რეჟიმი
	უწყვეტი – 24 საათი დღე-ღამეში

	10. 
	ობიექტის შედგენილობა (მაგრამ ამით არ შემოიფარგლება) 
	ასაფეთქებელი ნივთიერებების საწყობში უნდა შედიოდეს შემდეგი ობიექტები:

– ინიცირების საშუალებათა საცავი – 100 მ2 ფართობის სამუშაო მოედანი;

– ასაფეთქებელი საშუალებების საცავი – 500 მ2 ფართობის სამუშაო მოედანი;

– სათავსი დაცვისთვის და გაცემის გასაფორმებლად ტერიტორიის შესასვლელში;
– საკონტროლო-გამშვები პუნქტი. შემმოწმებელი ესტაკადა;
– მეხამრიდები;
– განათების ანძები;

– შემოღობვა პერიმეტრზე.

	11. 
	მოთხოვნები, რომლებსაც უნდა აკმაყოფილებდეს ასაფეთქებელი ნივთიერებების ზედაპირული და ნახევრად ჩაღრმავებული მუდმივი საწყობები 
	პროექტში გათვალისწინებული უნდა იყოს:

1) წყალსარინი არხების ორგანიზება.
2) გზებისა და მისასვლელი მოედნების ორგანიზება.
3) საცავები ისე უნდა იყოს განლაგებული, რომ უზრუნველყოფილი იყოს თითოეულ მათგანთან თავისუფალი მისვლა ფეხით და ტრანსპორტით.
4) უზრუნველყოფილი უნდა იყოს ისეთი დაშორება ცალკეულ საცავებსა და სხვადასხვა შენობა-ნაგებობებს შორის საწყობის ტერიტორიაზე და მის გარეთ, რომელიც ნაკლები  არ იქნება ასაფეთქებელი სამუშაოების მწარმოებელი საშიში საწარმოო ობიექტების (ОПО) საწარმოო უსაფრთხოების უზრუნველყოფის წესებით (ПОПБ) შესაბამისად განსაზღვრულ ხანძარსაწინააღმდეგო წყვეტაზე.
5) საწყობის პერიმეტრზე გათვალისწინებული უნდა იყოს შემოღობვა და შემოღობვიდან არანაკლებ 50 მ სიგანის აკრძალული ზონა.
6) საწყობის ტერიტორიაზე, პერიმეტრზე უნდა მოეწყოს ვიდეოთვალთვალის სისტემები.

7) საწყობის აკრძალული ზონის იქით, საშიში ზონის ფარგლებში შესაძლებელია ასაფეთქებელი ნივთიერებების საგამოცდო და გასანადგურებელი პოლიგონის განლაგება. 
8) ძირითადი საცავი შესანახად – სტელაჟები, ქვესადგამები, ზონები ასაფეთქებელი ნივთიერებების სახეობების მიხედვით.
9) წვდომის კონტროლის სისტემა.
10) ღობის სიმაღლე უნდა იყოს არანაკლებ 2,5 მეტრისა.

ღობეში უნდა მოეწყოს ჭიშკარი და კუტიკარი, რომლებიც კლიტეებით უნდა იკეტებოდეს.

	12. 
	კავშირგაბმულობა და სიგნალიზაცია
	ყველა საწყობი უზრუნველყოფილი უნდა იქნეს რადიოკავშირით.

კავშირგაბმულობის საშუალებები უნდა განთავსდეს აფეთქებასაშიში და ხანძარსაშიში სათავსების გარეთ.
ასაფეთქებელი ნივთიერებების საწყობები და საცავები უნდა აღიჭურვოს დაცვისა და სახანძრო სიგნალიზაციის საშუალებებით. 

	13. 
	ხანძარსაწინააღმდეგო დაცვა
	საწყობი უნდა აღიჭურვოს სახანძრო ავტომატიკის დანადგარებით, ხანძარსაწინააღმდეგო საშუალებებით, რომელთა არსებობა, ნომენკლატურა, რაოდენობა და განლაგება პროექტით უნდა განისაზღვროს. ტყისა და ველის ხანძრებისგან დასაცავად საწყობის ტერიტორიის გარშემო, ღობიდან 10 მეტრის მანძილზე უნდა მოეწყოს ზედაპირზე არანაკლებ 1,5 მეტრის სიგანისა და არანაკლებ 0,5 მეტრი სიღრმის არხი ან სისტემატურად იხვნება 5 მეტრი სიგანის ზოლი მცენარეული საფარის გასანადგურებლად.

	14. 
	ელექტროდანადგარები
	მოთხოვნებს ელექტროდანადგარების (გამანაწილებელი მოწყობილობების, ქვესადგურების, საავარიო კვების წყაროების), ელექტრომიმღებების კატეგორიებისა და საიმედოობის უზრუნველყოფის მიმართ განსაზღვრავს პროექტი. ელექტროდანადგარები გამოიყენება იზოლირებული ნეიტრალით. თუ ასაფეთქებელი ნივთიერებები გაიცემა მხოლოდ დღისით, საცავები არ საჭიროებს ელექტროგანათებას.

	15. 
	ეკოლოგიური უსაფრთხოება
	პროექტში უნდა იქნეს გამოყენებული:

ეკოლოგიური მოთხოვნები ასაფეთქებელი ნივთიერებების (ВВ) შენახვის მიმართ, რომლებსაც არეგულირებს ეკოლოგიური კანონმდებლობა და საწარმოო უსაფრთხოების ნორმების წესები; ძირითადი სანიტარული მოთხოვნები ნივთიერებების (ВВ) საწყობების მიმართ, რომლებიც რეგულირდება, უპირატესად, 

ეპიდემიური კეთილდღეობის სანიტარული წესების ზოგადი ნორმებით და საწარმოო უსაფრთხოების სპეციალიზებული წესებით.

	16. 
	დაპროექტების შედგენილობაში შედის (მაგრამ ამით არ შემოიფარგლება)
	1. შემოიღობოს პერიმეტრი ღობიდან უახლოეს სასაწყობო სათავსამდე 40 მეტრზე მეტი დაშორების დაცვით. შესასვლელში გათვალისწინებული იქნეს ჭიშკარი კუტიკარით.

2. გათვალისწინებული იქნეს თხრილი საწყობის ტერიტორიის გარშემო, ღობიდან 10 მეტრის დაშორებით.
3. შესრულდეს ვერტიკალური დაგეგმარება ზედაპირული წყლების არინების სისტემით.
4. ტერიტორიის პერიმეტრზე პატრულის გასასვლელად აუცილებლად უნდა მოეწყოს არანაკლებ 1,5 მ სიგანის სავალი ზოლი (ბილიკი) გზის მყარი საფარით.
5. დაცვის პოსტის მოწყობა საკონტროლო-გამშვები პუნქტის ორგანიზებით ტრანსპორტისა და პერსონალის შემოწმების შესაძლებლობით.
6. აკრძალული ზონის საზღვარზე აუცილებელია გამაფრთხილებელი ნიშნების „აკრძალული ზონა“ დაყენება. შემოღობილი პერიმეტრიდან არანაკლებ 50 მეტრის დაშორებით უნდა დაყენდეს ნიშნები „საშიში ზონა“ (შეზღუდული წვდომის ზონის აღსანიშნავად)
7. საწყობის შენობა-ნაგებობები მეხისგან დაცვით.
8. შენობა-ნაგებობებში სტატიკური ელექტრობისგან დაცვისა და პოტენციალების გათანაბრების გადაწყვეტილებები.
9. პარამეტრების (ტემპერატურის, ტენიანობის, ვიბრაციის) აღრიცხვისა და მონიტორინგის ავტომატიზებული სისტემები.
10. გათვალისწინებული უნდა იქნეს სახანძრო ავტომატიკა, ხანძარსაწინააღმდეგო საშუალებები, ხანძრისა და აირის ინტელექტუალური გადამწოდები.
11. უნდა დაპროექტდეს ჩაღრმავებული/გრუნტით დაფარული საწყობები ისე, რომ აფეთქების ტალღა მიმართული იყოს ზევით და უსაფრთხო მხარეს.
12. ასაფეთქებელი ნივთიერებების (ВВ) აღრიცხვის გაციფრულება  ინტეგრირებული ERP-სისტემების მეშვეობით.
13. პერიმეტრის ვიდეოთვალთვალისა და დაცვის სისტემები.
14. საავტომობილო გასასვლელები და გზები საწყობის მოედანზე.

15. საწყობების გასწვრივ დატვირთვა-განტვირთვის მოედნები.
16. განათების ანძები.
17. საპირფარეშოები.

	17. 
	საწყისი მონაცემები დამკვეთისგან
	1. განმარტებითი ბარათი „ობიექტის შემოწმება უსაფრთხოების ნორმებთან შესაბამისობაზე“; 

2. ტოპოგრაფიული გადაღება. ტერიტორიის გეგმები, გენერალური გეგმა; 
3. სამშენებლო მოედნის გეოლოგიური, ჰიდროგეოლოგიური და გეოდეზიური ძიებები;

4. მონაცემები დაგეგმილი მოცულობებისა და შენახული მარაგების ნომენკლატურის შესახებ; 
5. არსებული ტექნოლოგიური პროცესების მონაცემები (მიღება, შენახვა, გაცემა, აღრიცხვა); 
6. ინფორმაცია საინჟინრო ქსელების (ელექტრომომარაგების, წყალმომარაგების, კანალიზაციის, კავშირგაბმულობის) შესახებ. მიერთების ტექნიკური პირობები. 
7. სხვა ინფორმაცია, რომელიც მოთხოვნილი იქნება დაპროექტების პროცესში. 

	18. 
	ტექნიკურ-კომერციული წინადადების წარმოდგენისა და სამუშაოების შესრულების ვადები

